
IL MOST

Spaca, spaca, scjassa, Rico,

e tu sturcja i pérs tal géi.

No ta chél, ch’a é un’ata sorta
chésc’ 2’ son dai «martinéi»!

Sot il puarti ’a si moséna:

a’ son duc’ in tun dai-dai!

«Gjava il podim, vierc’ la stanzia,
urcja in banda, tu, canai...»

E la trapa "a va tal torcli
ch’a la stricula pulit,

cussi 1 most al cér pal tabio
prima penc’ e po sclarit.

Tai Braulaz 2’ lu bevevin
conz, marchéis ¢ useladors.
La duchessa ’a lu pipava
di scuindén dai servidors.

E chést an pal di di fiesta,

duc’ I'assagjo tignin pront.

«Joi ce most, ma chest I'¢ cordial,
al p6 14 par dut il mont.

Su, metin las eticheétas

e mandinlu tas citiz:

"al é most fat a Vergegnas,
bon pai sans e pai malaz!»



